
Annotatsiya:  Ushbu maqolada agrosanoat majmuini raqamli boshqarishning mazmuni, dolzarb muammolari, uning tarkibidagi sohalar faoliyatini takomillashtirish 

hamda uni samaradorligini oshirish imkoniyatlari kabi masalalar ilmiy ravishda asoslab berilgan. 

Kalit so‘zlar: agrosanoat majmui, raqamli boshqarish, samaradorlik, iqtisodiy mexanizm, marketing, innovatsiya, kontseptsiya, boshqarish tizimi. 

Abstract:  This article scientifically substantiates the essence of digital management of the agro-industrial complex, its current problems, as well as issues of improving 

the performance of its constituent sectors and opportunities for increasing its efficiency. 

Keywords: agro-industrial complex, digital management, efficiency, economic mechanism, marketing, innovation, concept, management system. 
Абстрактный: В данной статье научно обоснованы содержание цифрового управления агропромышленным комплексом, его актуальные проблемы, а также 

вопросы совершенствования деятельности входящих в него отраслей и возможности повышения его эффективности.   

Ключевые слова: агропромышленный комплекс, цифровое управление, эффективность, экономический механизм, маркетинг, инновации, концепция, 

система управления. 

 

Kirish (Введение/Introduction). 

Jahondagi hozirgi global o‘zgarishlar davrida davlatlarni ijtimoiy-
iqtisodiy va ekologik rivojlanishi kundan-kunga murakkablashib 

bormoqda. O’zbekiston Respublikasi Prezidentining Parlamentlararo 

Ittifoqining 150-Assambleyasidagi nutqida ta’kidlanganidek: 
“Tahlillarga ko‘ra, so‘nggi o‘ttiz yilda jahon yalpi ichki mahsuloti 

hajmi 4,5 barobarga ortgan. Lekin, afsuski, insoniyatning kambag‘al 

qatlamlari daromadlari deyarli o‘zgarmagan. Agar bu tendentsiya 
saqlanib qolsa, 2030 yilga borib dunyo aholisining 575 million nafari 

qashshoqlikda umr kechiradi.  

84 million bola esa ta’lim olish imkoniyatidan mahrum bo‘ladi. 
O’z-o‘zidan ravshanki, bu holat iqtisodiyot va jamiyatga katta zarar 

yetkazadi, ijtimoiy-iqtisodiy institutlar faoliyatini zaiflashtiradi, pirovard 

natijada odamlarning imkoniyatlarini cheklaydi.” 
Yuqoridagi holat Yangi O’zbekistonda ro‘y bermasligi uchun 

mamlakatimizdagi barcha korxona va tashkilotlarda raqamli boshqarishni 

joriy qilish zarur. Ayniqsa, agrosanoat majmuida va uni sohalarida 
raqamli boshqarish qo‘llanilishi kerak. 

O’zbekiston Respublikasi jahon hamjamiyatida munosib o‘rinni 
egallashga harakat qilib, bozor munosabatlariga o‘tishni tezlashtirmokda. 

Hozirgi vaqtda agrosanoat majmuida mulkka va mehnatga bo‘lgan 

munosabatlarni tubdan o‘zgartirishni, natijalarni mustaqil tasarruf 
kilishlarini, mahsulotlar raqobatbardoshligini oshirishni turli xo‘jalik 

yuritish shakllarini yanada takomillashtirishni dolzarb vazifa qilib 

qo‘ymoqda. Bu vazifani amalga oshirishning asosiy yo‘nalishlaridan biri 
- agrosanoat majmuining yadrosi va asosiy bo‘g‘ini bo‘lgan qishloq 

xo‘jaligidagi yangicha iqtisodiy mexanizmni shakllantirish va uni 

raqamli boshqarish asosida joriy qilishdan iborat bo‘ladi. 
Mavzuga oid adabiyotlar tahlili (Обзор литературы/Literature 

review).  

Agrosanoat majmuini raqamli boshqarish bugungi kunda qishloq 
xo‘jaligi ishlab chiqarishining samaradorligini oshirish, resurslardan 

oqilona foydalanish va oziq-ovqat xavfsizligini ta’minlashning muhim 

omillaridan biri hisoblanadi. Raqamli texnologiyalarni ishlab chiqarish, 
logistika, qayta ishlash va marketing jarayonlariga keng joriy etish orqali 

boshqaruv sifati yangi bosqichga ko‘tarilmoqda. Shu bois mazkur 

yo‘nalish bo‘yicha ilmiy tadqiqotlar ham xalqaro, ham milliy miqyosda 
jadallik bilan rivojlanmoqda. 

O‘zbekiston Respublikasi Prezidenti Shavkat Mirziyoyev 

Parlamentlararo Ittifoqning 150-Assambleyasidagi nutqida 

iqtisodiyotning barcha tarmoqlarida, jumladan, qishloq xo‘jaligida ham 

raqamli texnologiyalarni keng joriy etish, innovatsion rivojlanishni 
jadallashtirish hamda sun’iy intellekt va zamonaviy axborot tizimlaridan 

foydalanish mamlakat taraqqiyotining ustuvor yo‘nalishlaridan biri 

ekanligini ta’kidlagan [1]. 
O‘zbekiston Respublikasining “Raqamli O‘zbekiston – 2030” 

strategiyasi raqamli iqtisodiyot infratuzilmasini rivojlantirish, davlat 
boshqaruvi va iqtisodiyot tarmoqlarini raqamlashtirish, shu jumladan 

agrosanoat majmuasida zamonaviy axborot-kommunikatsiya 

texnologiyalaridan foydalanishni kengaytirishning huquqiy va 
institutsional asoslarini belgilab berdi [2]. Mazkur strategiya qishloq 

xo‘jaligida elektron platformalar, geoaxborot tizimlari, IoT 

texnologiyalari hamda raqamli monitoring vositalarini joriy etishga 
xizmat qilmoqda. 

Shuningdek, 2022–2026-yillarga mo‘ljallangan Yangi 

O‘zbekistonning taraqqiyot strategiyasida agrar tarmoqni 
modernizatsiya qilish, klaster tizimini takomillashtirish, resurs tejovchi 

texnologiyalarni keng qo‘llash va boshqaruvning raqamli mexanizmlarini 

joriy etish ustuvor vazifalar sifatida belgilangan [3]. Ushbu strategik 
hujjat agrosanoat majmuasida raqamli transformatsiyaning nazariy va 

amaliy asoslarini mustahkamladi. 

Raqobatbardoshlik nazariyasining asoschisi M. Porter hududlar va 
tarmoqlar rivojlanishida innovatsiyalar hamda texnologik ustunlik hal 

qiluvchi omil ekanligini asoslaydi. Uning fikricha, zamonaviy boshqaruv 

tizimlari, raqamli platformalar va innovatsion infratuzilmalar ishlab 
chiqarish samaradorligini oshirish bilan birga milliy iqtisodiyotning 

xalqaro bozordagi raqobatbardoshligini ham mustahkamlaydi [4]. Ushbu 

yondashuv agrosanoat majmuini raqamli boshqarish konsepsiyasining 
nazariy asoslaridan biri hisoblanadi. 

Mahalliy olimlar E. Kuldashev va G. Parpiyev viloyat agrosanoat 

klasterlarini rivojlantirish strategiyasini tadqiq etib, klaster boshqaruvida 
raqamli platformalar, axborot tizimlari va integratsiyalashgan boshqaruv 

mexanizmlaridan foydalanish ishlab chiqarish samaradorligini oshirishini 

ilmiy jihatdan asoslab berganlar [5]. Mualliflar klaster ishtirokchilari 
o‘rtasida axborot almashinuvi va resurslarni boshqarishning raqamli 

modeli muhim ahamiyatga ega ekanligini ta’kidlaydilar. 

Berkinov B.B. o‘zining “Ekonometrika” asarida iqtisodiy 
jarayonlarni matematik-statistik modellashtirish usullarini keng yoritadi 

[6]. Agrosanoat majmuasini raqamli boshqarishda ekonometrik modellar 

hosildorlikni prognozlash, ishlab chiqarish resurslari samaradorligini 

baholash, risklarni aniqlash va boshqaruv qarorlarini optimallashtirish 

uchun muhim ilmiy vosita hisoblanadi. 
E. Kuldashev va G. Akramovaning ilmiy ishida don mahsulotlari 

klasterini raqamli boshqarishning tashkiliy va iqtisodiy mexanizmlari 

tahlil qilingan [7]. Mualliflar raqamli monitoring, elektron logistika, 
ishlab chiqarish jarayonlarini onlayn nazorat qilish hamda ma'lumotlar 

bazasiga asoslangan boshqaruv tizimlari klaster samaradorligini sezilarli 

darajada oshirishini ko‘rsatganlar. 
Yevroosiyo iqtisodiy komissiyasi tomonidan tayyorlangan 

“Mejdunarodnыy opыt razvitiya tsifrovizatsii v APK” nomli 

tadqiqotda Rossiya, Belarus, Qozog‘iston va boshqa davlatlarning agrar 
sohani raqamlashtirish tajribasi chuqur tahlil qilingan [8]. Tadqiqotda 

davlat tomonidan raqamli infratuzilmani qo‘llab-quvvatlash, elektron 

xizmatlar, aqlli dehqonchilik (Smart Farming), sun’iy yo‘ldosh 
monitoringi va katta ma'lumotlar (Big Data) texnologiyalaridan 

foydalanish agrosanoat tarmog‘ining barqaror rivojlanishiga ijobiy ta'sir 

ko‘rsatishi isbotlangan. 
Kuldashev E.ning “Raqamli boshqarish” monografiyasida raqamli 

transformatsiya sharoitida boshqaruv tizimlarining nazariy asoslari, 

raqamli platformalar, sun'iy intellekt, bulutli texnologiyalar va 
ma'lumotlarga asoslangan qarorlar qabul qilish mexanizmlari keng 

yoritilgan [9]. Muallif raqamli boshqaruvning iqtisodiy samaradorlikni 

oshirish, boshqaruv xarajatlarini kamaytirish hamda boshqaruv 
shaffofligini ta'minlashdagi ahamiyatini asoslab bergan. 

Tahlil qilingan ilmiy manbalar shuni ko‘rsatadiki, agrosanoat 

majmuini raqamli boshqarish bo‘yicha nazariy va amaliy tadqiqotlar 
yetarli darajada shakllangan bo‘lsa-da, raqamli texnologiyalarni 

klasterlar faoliyatiga kompleks integratsiya qilish, sun'iy intellekt, IoT, 

Big Data va GIS texnologiyalaridan foydalanish samaradorligini 
ekonometrik baholash, shuningdek, O‘zbekiston sharoitiga mos 

kompleks raqamli boshqaruv modelini ishlab chiqish bo‘yicha ilmiy 

izlanishlar hali ham dolzarb bo‘lib qolmoqda. Mazkur tadqiqot aynan 
ushbu ilmiy bo‘shliqni to‘ldirishga hamda agrosanoat majmuasida 

zamonaviy raqamli boshqaruv mexanizmlarini takomillashtirish bo‘yicha 

ilmiy asoslangan takliflar ishlab chiqishga qaratilgan. 
Tadqiqotni amalga oshirishda foydalanilgan usullar (Методы 

/Methods).  

Yangi O’zbekistonda xozirgi tez rivojlanish davrida mamlakatimizni 
xar tomonlama, ya’ni ijtimoiy-iqtisodiy va texnik-texnologik sohalarini 

taraqqiyoti bugungi kunda eng dolzarb masalalar hisoblanadi. Bu dolzarb 
masalalarni hal qilishning asosiy yo‘llaridan biri – klasterlarni tashkil 

etish va ularni samaradorli boshqarish zarur. Ayniqsa, agrosanoat 

majmuini samaradorli boshqarish uchun ularni raqamlashtirish kerak. 
O’zbekiston Respublikasi Prezidenti Sh.M. Mirziyoyevning PF-60-79 

sonli “Raqamli O’zbekiston-2030 strategiyasini tasdiqlash va uni 

samarali amalga oshirish chora-tadbirlari to‘g‘risida”gi farmonida 
mamlakatimizdagi korxona va tashkilotlarni raqamli boshqarishga 

o‘tkazish belgilangan. Bu vazifalarni samaradorli hal qilishda raqamli 

boshqarishni o‘rni beqiyosdir. Raqamli boshqarish - bu zamonaviy, ko‘p 
qirrali, imkoniyatlar darajasi juda yuqori vosita bo‘lib, insonni barcha 

faoliyatlarini takomillashtirishga yordam beradi. Raqamli boshqarish-

hozirgi kunda ijtimoiy-iqtisodiy soxalarning muvoffaqiyatini asosiy 
me’zoniga aylanmoqda. Olimlar va mutaxassislar o‘rtasida raqamli 

boshqarish to‘g‘risida yagona fikr yo‘q. Shu sababli, raqamli 

boshqarishga tadqiqotlarimiz natijasi sifatida quyidagi ta’rifni berishni 
lozim topdik. “Raqamli boshqarish – bu qo‘yilgan maqsadni marketing, 

axborot texnologiyalari, innovatsiyalar, xodimlarni faollashtirish asosida 

optimal natija olishni elektron  tizimidir”. Bu ta’rifni chizmada 
quyidagicha tasvirlash mumkin (1-rasm).  

Kompьyuter tizimi va tarmoqlari yordamida qo‘yilgan maqsad 

bajariladi. Bu maqsadni bajarishda zamonaviy axborot 
texnologiyalaridan foydalaniladi. Bu jarayonda qo‘yilgan maqsadga 

bo‘lgan talab marketing qoidalari asosida aniqlanadi. Aniqlangan talab 

hajmi innovatsiyalar, avtomatlashtirilgan tizimlar, faol xodimlar 
yordamida raqamli boshqarish amalga oshirilib optimal natija olinadi. 

 
Muallif ishlanmasi 

 
1-rasm. Agrosanoat majmui tizimida raqamli boshqaruvni 

tashkil etilishi va uni avtomatlashtirish tizimlari.1 

Tahlil va natijalarlar (Анализ и результаты/Analysis and 

rezults).  

Birinchi rasmdan ko‘rinib turibdiki, agrosanoat majmui tizimidagi 
ob’yektlar bir-birlari bilan texnologik va mantiqiy bog‘langan. 

agrosanoat majmui tizimini strukturasidagi ob’yektlarni eng asosiysi bu 

qishloq xo‘jalik maxsulotlarini qayta ishlovchi sanoat korxonalaridir. Biz 
ilmiy tadqiqotimizda ilmiy izlanish ob’yektlari sifatida Andijon “Don 

maxsulotlari” aktsiadorlik jamiyati, Asaka “Don maxsulotlari” 

aktsiadorlik jamiyati va Qo‘rg‘ontepa “Don maxsulotlari” aktsiadorlik 
jamiyatlarini tanlab oldik. Bu korщonalarni 2015-2022-yillardagi hisobot 

va statistik ma’lumotlarini tahlillarini amalga oshirdik. Ilmiy tahlillar 

natijasida bu korxonalarni iqtisodiy barqaror rivojlanmayotganligini 
aniqladik. Shu sababli, korxonlarni iqtisodiy barqaror rivojlanish 

algoritmlarini ishlab chiqdik. Bu algoritm quyidagi formulalardan iborat: 

𝑀𝑓=𝑀𝑞-O’zx;  (1) 

1-formuladagi belgilashlarni mazmuni bu yerda:  

− 𝑀𝑓 – marjinal foyda miqdori,  

− 𝑀𝑞 – mahsulotning qiymati,  

− O’zx – o‘zgaruvchi xarajatlar miqdori. 

𝑀𝑓𝑛 =
𝐷𝑥

𝑀𝑓
;         (2) 

2-formuladagi belgilashlarni mazmuni bu yerda:  

− 𝑀𝑓𝑛 – maxsulotni foydalilik nuqtasi,  

− 𝐷𝑥 – korxonaning doimiy xarajatlari. 

𝑀𝑏𝑟𝑓=
𝐷𝑥+𝐹𝑏𝑟

𝑀𝑓
         (3) 

3-formuladagi belgilashlarni mazmuni bu yerda: 

− 𝑀𝑏𝑟𝑓 – biznes rejadagi jami maxsulot summasi,  

− 𝐹𝑏𝑟 – biznes rejada ko‘zda tutilgan foyda. 

𝐼𝑚𝑛 =
𝐹𝑏𝑟

𝑀𝑓
;       (4) 

4-formuladagi belgilashlarni mazmuni bu yerda:  

− 𝐼𝑚𝑛  – korxonaning iqtisodiy mustahkamlik ko‘rsatkichining 

miqdori. 

𝐼𝑚𝑑 =
𝐼𝑚𝑛

𝑀𝑓
*100%                (5) 

5-formuladagi belgilashlarni mazmuni bu yerda:  

− 𝐼𝑚𝑑 – korxonani iqtisodiy mustaxkamlikning darajasi. 

𝐾𝑘𝑗=∑ 𝐴𝑖𝑗
𝑛
𝑖=1 𝐾𝑠𝑖        (6) 

6-formuladagi belgilashlarni mazmuni bu yerda:  

− 𝐾𝑘𝑗  j – korxonaning iqtisodiy mustahkamligini ifodolovchi  

− k - kompleks ko‘rsatkich.  

− 𝐴𝑖𝑗 - i ko‘rsatkichning  

− j – korxonadagi miqdori,  

− 𝐾𝑠𝑖  - i ko‘rsatkichning s salmoqlik koyeffitsenti.  

Jahondagi rivojlangan mamlakatlar tajribasidan ma’lumki klaster 
tizimi joriy etilgan sohalarda yuqori natijalarga erishilmoqda. 

Klaster tizimining nazariyasini asoschisi amerikalik olim Maykl 

Porterdir. 
Yangi O’zbekistonni barqaror va uzuliksiz rivojlantirishda 

viloyatlarning o‘rni beqiyosdir. Shu sababli, yangi O’zbekistonni asosiy 

viloyatlaridan biri bo‘lgan Andijon viloyatini tadqiqot ob’yekti sifatida 
tanlab oldik. Andijon viloyatini xududi yangi O’zbekiston 

Respublikasining bir foiz yerini tashkil etib, aholisi esa o‘n foiziga 

tengdir. Andijon viloyatida hozirgi murakkab sharoitda qator muammolar 
mavjud (ilmiy asoslangan xolatda aholini oziq-ovqat xavfsizligini 

taminlash, odamlarga kerakli miqdorda ish o‘rinlarini yaratish va 

boshqalar). Bu muammolarni yechishni asosiy yo‘llaridan biri  
agrosanoat klasterini tashkil etish va uni optimal boshqarishdan iboratdir. 

Shu sababli, o‘rganilayotgan masalamiz bugungi kunda dolzarbdir. 

Bozor iqtisodiyoty tizimi o‘zining mohiyatiga ko‘ra ijtimoiy 
adolatlidir. Shunga ko‘ra uning iqtisodiy mexanizmi ham chuqur moddiy 

zaminga ega bo‘lmog‘i darkor, uning moddiy asosini esa ko‘shimcha 

mahsulot tashkil etadi. Bu qoida agrosanoat majmui uchun ham 
daxldordir. 

Ma’lumki, har qanday iqtisodiy taraqqiyot va odamlar farovonligi 

zaminida yaratilgan ko‘shimcha mahsulotni adolatli (unga ko‘shgan 
hissasiga muvofiq) taqsimoti yotadi. Agrosanoat majmui tizimida esa 

qo‘shimcha mahsulot uning birlamchi bo‘g‘inida - qishloq xo‘jalik 

korxonalarida vujudga keltiriladi. Taqsimot mexanizmidagi kamchilik 
shundaki, yaratilgan ko‘shimcha mahsulotda qaysi bo‘g‘inning qancha 

miqdorda hissasi borligini anikdaydigan, ularning o‘zlari qo‘shgan 

hissasi ekvivalenti mikdorida ulushini olish iqtisodiy mexanizmi 
hanuzgacha yaratilmagan.  

Taqsimot mexanizmining ilmiy asosga qo‘yilmaganligi oqibatida 

kishloq xo‘jaligi korxonalari uning mahsulotini iste’mol qiluvchi 
agrosanoat majmui bo‘g‘inlaridan hatto zaruriy mahsulotining 

ekvivalentini (qiymatini) ololmayotirlar. Ishlab chiqarish bo‘g‘inlarida 

moddiy manfaatdorlikning yo‘qligidan ularda oddiy takror ishlab 
chiqarish ham zo‘r-bazo‘r amalga oshmokda, ish kuchining takror hosil 

qilinishn esa yomon darajada qolayotir. yaratuvchi bo‘g‘inlarda tannarx 

ham qoplanmayotir, ularda iqtisodiy nochorlik, sanatsiyaga tushib qolish 
kabi noxush holatlar yuz berayotir. Ular mahsulotini iste’mol qiluvchi 

bo‘g‘inlar esa foyda olmoqdalar, moddiy manfaat ko‘rmokdalar. 

Agrosanoat majmui o‘zi nima? Agrosanoat majmui – bu bir – biri 
bilan dialektik va mantiqiy bog‘langan to‘rtta sohalardan iborat bo‘lgan 

tizimdir. Agrosanoat majmui (ASM)ning birinchi soxasi bu asosiy 

vositalar – avtomobil, traktor, stanok va boshqa buyumlarni ishlab 
chiqaruvchi sanoat korxonalaridir. Ikkinchi soha – markaziy va asosiy 

bo‘g‘in – qishloq xo‘jaligi bo‘lib, u fermer xo‘jaliklaridan iboratdir.  

Uchinchi soha – qishloq xo‘jaligi mahsulotlarini qayta ishlovchi sanoat 
korxonalaridir. To‘rtinchi soha – infrastrutura, ya’ni ASMga xizmat 

ko‘rsatuvchi korxona va tashkilotlardan iboratdir. Infrastruktura 

ob’yektlari uchta guruxga bo‘linadi:  
- Bozor infrastrukturasi; 

- Ishlab chiqarish infrastrukturasi; 
- Ijtimoiy infrastruktura. 

Yuqoridagilarni hisobga olib, qo‘yilgan maqsadni amalga oshirish 

uchun matematik modellar tizimini tuzish kerak. Ular qo‘yidagilardan 
iborat: 

- ASMni birinchi sohasini modeli. Bu ASM uchun avtomobil, 

traktor, stanok va boshqa asosiy vositalar ishlab chiqaruvchi sanoat 
korxonalarining rivojlanishini matematik modeli; 

- ASMni ikkinchi sohasini modeli. Bu fermer xo‘jaliklarini optimal 

joylashtirish va ularni rivojlantirishning matematik modeli; 
- ASMni uchinchi sohasini modeli. Bu model qishloq xo‘jaligi 

mahsulotlarini qayta ishlovchi sanoat korxonalarining rivojlanishini 

matematik modeli; 
- ASMni to‘rtinchi sohasini ya’ni infrastrukturasini modellari. Bular 

bozorga, ishlab chiqarishga va ijtimoiy sohalarga xizmat ko‘rsatuvchi 

korxona va tashkilotlarni rivojlanishini matematik modellari.  
Yuqoridagi to‘rtta masalalar bir – biriga bog‘liq bo‘lib, asosini 

raqamli boshqarish tashkil etadi. 

Qishloq xo‘jaligida ishlab chiqarishni rivojlantirishning asosiy yo‘li 
bizningcha, yangicha iqtisodiy mexanizmni joriy qilishdir. Bu iqtisodiy 

mexanizmni shakllantirmok uchun eskicha boshqarish usulidan yangicha 

boshqarishning iqtisodiy usullariga o‘tish talab qilinadi. Yangicha 
boshkarish usullarining asosi esa iktisodiy konunlar va manfaatdorlik 

tamoyili asosida bo‘ladi. Boshqarishni iqtisodiy dastaklari (narx, bank 

krediti, soliq va boshka to‘lovlar) ishlab chiqaruvchi (dexqon, 
fermer,...)ni mustaqilligi va manfaatdorligi asosida joriy qilinadi. 

Demak, iqtisodiyot fanining hozirgi dolzarb masalasi agrosanoat 

majmui barcha boshqa bo‘g‘inlari iqtisodiy ahvolini ular tomonidan 
yaratilgan ko‘shimcha mahsulotdagi xissasiga bog‘liq qilib qo‘yilishiga 

erishishdir ya’ni, qo‘shimcha maxsulotga kim qancha hissa qo‘shsa 

shuncha ulush olishini asoslab berishdir. 
Albatta, bunday adolatli iqtisodiy mexanizmni amalda joriy etish 

qiyin muammo. Buning ilmiy yechimi shundan iborat bo‘lishi kerakki, 

avvalo qo‘shimcha mahsulot hajmini aniqlash, unga kim, qaysi bo‘g‘in 
ulush qo‘shganini aniq hisoblash va ana shu xissaga teng ravishda o‘z 

rag‘batini toptirishdan iboratdir.  

Raqamli boshqarishni tashkil etishda axborot tizimlarini tashkil 
etuvchi vosita va resurslardan oqilona foydalanish talab etiladi. 

Rivojlangan horijiy mamlakatlarni tajribalaridan va olimlarning 

(akademiklar Vosil Qobulov, Murod Sharifhujayev, Nodirbek 
Yusufbekov,  S.S.G’ulomov, F.B. Abutaliyev va boshqalar) 

tadqiqotlaridan ma’lumki, mamlakat va uning struktura birliklari 

qanchalik axborotlashtirilgan bo‘lsa, unga mutanosib ravishda uning 
rivojlanish darajasi yuqori bo‘ladi. Shu sababli, ushbu maqolamizni 

korxonalarni raqamli boshqarish asosida agrosanoat klasterini 

samaradorligini oshirish masalasiga bag‘ishlab, uni tadqiq qilishni 
maqsad qildik. 

Klasterni lug‘oviy ma’nosi – bu ma’lum hususiyatlarga ega mustaqil 

birlik sifatida ko‘rib chiqilishi mumkin bo‘lgan bir nechta bir xil 
elementlarni birikmasidir. Shu sababli, yuqoridagi bir – biriga bog‘liq 

soxalar majmui agrosanoat klasterini tashkil etadi.Olimlar va 

mutaxassislar o‘rtasida agrosanoat klasteri to‘g‘risida yagona fikr 
yo‘q.Shu sababli tadqiqotlarimiz natijasi sifatida agrosanoat klasteriga 

quyidagicha taьrif berishni lozim topdik. Agrosanaot klasteri - bu 

qo‘yilgan  maqsadni amalga oshiruvchi bir-biriga diolektik va texnologik 
bog‘liq bo‘lgan qishloq xo‘jaligi, qishloq xo‘jalik maxsulotlarini qayta 

ishlovchi va isteьmolchilariga tayyor maxsulotlarni yetkazib beruvchi 

tizimdir. 
Xozirgi davrda zamonaviy klaster usullaridan foydalanib, agrosanoat 

korxonalarida samaradorlikni oshirish muhim masalalardan hisoblanadi.  

Bu muhim masalani o‘rganishda g‘allachilik klasterini markaziy 
bo‘g‘ini bo‘lgan Andijon “Don mahsulotlari”, Asaka “Don mahsulotlari” 

va Qo‘rg‘ontepa “Don mahsulotlari” aktsiyadorlik jamiyatlarini tanlab 

oldik. Bu korxonalarni 2018-2025 yillardagi ma’lumotlarini [1-6] 
formulalardan foydalanib, qayta ishlaganimizda quyidagi natijalarni 

oldik. 

𝐾𝑘1 = 0,27;  𝐾𝑘2 = 0,31;  𝐾𝑘3 =
0,43. 

Olingan natijalardan ko‘rinib turibdiki, har uchchala korxonalarning 

iqtisodiy mustahkamligini ifodalovchi kompleks ko‘rsatkichlari ancha 
past ekan. Bu ko‘rsatkichlar qanchalik bir (1,0)ga yaqinlashsa ularning 

iqtisodiy samaradorligi yaxshilanib boradi.  

Xulosa va takliflar (Выводы и предложения/Conclusion).  

Tadqiqot natijalari shuni ko‘rsatadiki, agrosanoat majmuini raqamli 

boshqarish qishloq xo‘jaligi tarmog‘ining samaradorligi va 

raqobatbardoshligini oshirishning eng muhim omillaridan biridir. 

Raqamli texnologiyalarni ishlab chiqarish, qayta ishlash, logistika va 

mahsulot realizatsiyasi jarayonlariga joriy etish boshqaruvning 
shaffofligini ta’minlaydi, resurslardan oqilona foydalanish imkonini 

yaratadi hamda tezkor va ishonchli boshqaruv qarorlarini qabul qilishga 

xizmat qiladi. 
O‘zbekistonda amalga oshirilayotgan raqamli transformatsiya 

siyosati agrosanoat majmuasini zamonaviy boshqaruv tizimiga o‘tkazish 

uchun zarur huquqiy va tashkiliy asoslarni yaratmoqda. Biroq, raqamli 
infratuzilmaning yetarli darajada rivojlanmaganligi, axborot tizimlarining 

o‘zaro integratsiyasi pastligi hamda malakali kadrlar yetishmasligi ushbu 

jarayonning samaradorligiga salbiy ta’sir ko‘rsatmoqda. Shu sababli 
agrosanoat majmuasida raqamli boshqaruv mexanizmlarini 

takomillashtirish dolzarb vazifa bo‘lib qolmoqda. 

Takliflar 

• Agrosanoat majmuasi uchun barcha ishtirokchilarni qamrab 

oluvchi yagona integratsiyalashgan raqamli boshqaruv platformasini 
yaratish.  

• Yer resurslari, ekin maydonlari va hosildorlikni monitoring 

qilishda GIS, sun’iy yo‘ldosh kuzatuvlari va IoT texnologiyalaridan 

keng foydalanishni yo‘lga qo‘yish.  

• Fermer xo‘jaliklari va agrosanoat klasterlarida sun’iy intellekt 

hamda Big Data texnologiyalariga asoslangan prognozlash va qaror 
qabul qilish tizimlarini joriy etish.  

• Agrosanoat korxonalari o‘rtasida ma’lumotlar almashinuvini 

ta’minlaydigan elektron axborot tizimlarini integratsiyalash va 

ma’lumotlar bazalarini yagona standart asosida shakllantirish.  

• Raqamli texnologiyalarni boshqarish bo‘yicha mutaxassislar va 

fermerlarning raqamli ko‘nikmalarini oshirish maqsadida muntazam 
o‘quv dasturlarini tashkil etish.  

• Agrosanoat majmuasida raqamli texnologiyalarni joriy etayotgan 

xo‘jaliklarni davlat tomonidan moliyaviy va soliq imtiyozlari orqali 

qo‘llab-quvvatlash.  

• Raqamli boshqaruv tizimlarining samaradorligini baholash uchun 

ekonometrik modellar va statistik monitoring mexanizmlarini 

amaliyotga keng tatbiq etish.  

Mazkur takliflarning amalga oshirilishi agrosanoat majmuasida 

boshqaruv samaradorligini oshirish, ishlab chiqarish xarajatlarini 
kamaytirish, resurslardan oqilona foydalanish, mahsulot sifatini 

yaxshilash hamda tarmoqning milliy va xalqaro bozorlardagi 

raqobatbardoshligini yanada kuchaytirishga xizmat qiladi. 

